
Seduta tal-21 ta' Ottubru, 2009

Citazzjoni Numru. 201/1996/1

Michelangelo u Carmela konjugi Zammit.
VS

Mario u Louise konjugi Formosa; u
Joseph Formosa, u
B’degriet tal-14 ta’ Jannar 2008, il-gudizzju
Gie trasfuz fuq isem Mario Formosa minflok
Louise Formosa li mietet fil-mori tal-kawza.

[I-Qorti,

Rat i¢-Citazzjoni li permezz taghha |l-atturi, wara i
ppremettew:

[lli I-atturi w uliedhom gew ripetutament aggrediti minnkom
il-konvenuti f'diversi okkazzjonijiet differenti;

llli fokkazzjoni minnhom ezattament fit-tnejn u ghoxrin
(22) ta’ Awissu 1996, it-tlett konvenuti habtu ghall-atturi, u

kkagunawlhom feriti fuq gisimhom illi per konsegwenza
taghhom, I-atturi ghadhom ibatu minn debilita’ fil-persuna
taghhom; liema debilita’ wasslithom sabiex isofru minn
danni emergenti u lukri ¢essanti kif sejjer jirrizulta
dettaljatament fit-trattazzjoni tal-kawza;

lIli fokkazzjoni ohra, fil-ghaxra (10) ta’ Settembru 1996,
Joseph Formosa habat fil-mutur Suzuki 80 numru tar-
Registrazzjoni Q 0006M proprjeta’ tal-atturi u kkagunalu
diversi hsarat, kif jirrizulta dettaljatament fit-trattazzjoni tal-
kawza;

lIli minhabba dawn il-vessazzjonijiet kontinwi da parti tal-
konvenuti u bl-isperanza illi jikkonvin¢u lill-konvenuti
jhalluhom bi kwiethom I-atturi anke pro¢edew b’mandat ta’
inibizzjoni kontra I-intimati fejn talbu illi dawn jigu inibiti
milli jivwvessawhom, idejquhom, jew jahbtu ghalihom fil-
futur, Mandat Nru. 651/96 fl-ismijiet “Michaelangelo
Zammit et -vs- Mario Formosa et”, liema mandat gie
akkordat u notifikat fis-16 ta’ Settembru 1996;

[lli inoltre l-atturi jridu illi huma jigu kumpensati tad-danni
sofferti minnhom ad opera tal-konvenuti; filwaqt illi jridu
jsostnu wkoll |-effetti tal-mandat ta’ inibizzjoni fuq riferit.

Talbu lill-konvenuti jghidu ghaliex m’ghandhiex din il-Qorti:

1. Tinibikom in perpetwu milli tivvessaw,
iddejqu, timmolestaw jew theddu jew tahbtu ghall-atturi
jew uliedhom jew xi hadd minnhom;

2. Tiddikjarakom  responsabbli  ghad-danni
sofferti mill-atturi per konsegwenza tal-in¢identi fuq riferiti;

3. Tillikwida d-danni sofferti mill-atturi billi
tiddikjara illi jikkonsistu fdawk id-danni emergenti u lukri
cessanti illi jirrizultaw waqt it-trattazzjoni tal-kawza;

4. Tikkundannakom thallsu dawn id-danni kif
hekk likwidati.

Bl-ispejjez inkluzi dawk tal-mandat ta’ inibizzjoni fuq riferit,
kontra taghkom; u bl-ingunzjoni ghas-subizzjoni illi ghaliha
minn issa intom ingunti.

Rat id-dikjarazzjoni tal-fatti ta’ I-atturi debitament mahlufa
mill-attur.

Rat in-Nota ta' I-Eccezzjonijiet tal-konvenuti li biha
eccepew illi:
1. llli t-talbiet attrici ghandhom jigu mi¢huda bl-

ispejjez stante illi huma nfondati kemm fil-fatt u fid-dritt billi
mhux minnu li I-konvenuti kkagunaw dannu lill-atturi anzi
kienu l-atturi stess illi kkagunaw dannu lill-konvenuti kif
gieghed jigi dedott fil-kontrotalba annessa.

2. Salvi e¢cezzjonijiet ulterjuri.

Rat id-dikjarazzjoni tal-fatti tal-konvenuti mahlufa minn
Mario Formosa.

Rat il-kontro-talba tal-konvenuti li permezz taghha, wara li
ppremettew illi:

llli l-konvenuti gew ripetutament aggrediti mill-atturi
rikonvenuti f'diversi okkazzjonijiet differenti.

lIli fokkazzjoni minnhom u ¢ioe’ fit-22 ta’ Awissu 1996, iz-
zewg atturi rikonvenuti habtu ghall-konvenuti, u
kkagunawlhom feriti fuq gisimhom bil-konsegwenza i |-
konvenuti batu debilita’ permanenti u ged ibatu minn
damnum emergens kif ukoll lukrum cessans kif ser jigi
ppruvat waqt it-trattazzjoni tal-kawza.

llli l-atturi rikonvenuti gew interpellati sabiex jiddesistu
minn |-agir illegali w abbusiv taghhom pero’ baqghu
inadempjenti.

Talbu lill-atturi jghidu ghaliex din il-Qorti m'ghandhiex:

1. Tiddikjara I-konvenuti responsabbli ghad-
danni kollha kagunati lill-konvenuti fl-in¢ident li sehh fit-22
ta’ Awwissu 1996 gewwa |-Ghasri, Ghawdex;

2. Tillikwida d-danni kollha sofferti mill-
konvenuti okkorrendo n-nomina ta’ periti nominandi;

3. Tikkundanna I-atturi rikonvenuti li jhallsu lill-
konvenuti dawk id-danni hekk likwidati.

Bl-ispejjez u bl-imghax kontra l-atturi rikonvenuti li huma
ngunti minn issa ghas-subizzjoni.

Rat id-dikjarazzjoni tal-fatti annessa ma' Il-istess kontro-
Citazzjoni, debitament mahlufa mill-konvenut Mario
Formosa.

Rat in-nota ta' I-ec¢ezzjonijiet ta' I-atturi ghal din il-kontro-
talba li biha ec¢epew illi:

1. Il mhux veru illi I-esponenti aggredew lill-
konvenuti fid-data, hin u lok citati anzi ghall-kuntrarju
kienu I-konvenuti illi aggredew ingustament u minghajr

ebda provokazzjoni lill-esponenti;

2. llli langas huwa veru illi per konsegwenza
tal-incident imsemmi, I|-konvenut sofra xi feriti jew xi
debilita’ permanenti kif allegat mill-konvenut.

3. Ghaldagstant it-talbiet tal-konvenut
ghandhom jigu mi¢huda bl-ispejjez kontra tieghu.

4. Salvi e¢cezzjonijiet ulterjuri fid-dritt u fil-fatt.

Rat id-dikjarazzjoni tal-fatti ta' l-atturi annessa ma' din in-
nota ta' I-e¢¢ezzjonijiet u mahlufa mill-attur.

Rat id-digriet taghha ta' I-1 ta' Gunju 1999 fejn innominat
lill-kirurgu Mr. Charles Swain bhala espert mediku sabiex
jezamina lill-kontendenti li allegaw li garrbu feriti fl-incident
mertu tal-kawza u jirrelata dwar l-istat ta' sahha fizika
taghhom.

Rat ir-relazzjoni ta' |-istess espert mediku pprezentata, fir-
rigward tal-konvenuti Joseph Formosa u Mario Formosa
fil-23 ta' Settembru 1999, u fir-rigward ta' |-attrici fil-25 ta'
Jannar 2000, u mahlufa minnu fil-11 ta' Frar 2000.

Rat il-verbal taghha ta' I-20 ta' Mejju 2009 fejn halliet il-
kawza ghal-lum ghas-sentenza.

Rat l-atti |-ohra kollha tal-kawza, inkluzi |-verbali tax-
xhieda mismugha u d-dokumenti esebiti.

Ikkunsidrat:

llli din hija kawza ghad-danni ex delicto fejn il-kontendenti
ged ifittxu lil xulxin ghad-danni kkagunati lilhom f'in¢ident
illi zviluppa fi glieda bejniethom waqt illi l-atturi kienu
telghin bil-mohriet taghhom minn sqaq |i tidhol ghalieh
minn Trig Ghammar, |-Ghasri u kienu waslu quddiem
garage li I-konvenut ghandu fl-istess sqaqg. F'din il-glieda
sew l-attri¢i kif ukoll il-konvenuti Mario Formosa u ibnu
spi¢caw garrbu xi feriti li kienu jirrikjedu kura medika, u |-
espert mediku nominat minn din il-Qorti ddikjara li f'kull
kaz dawn sofrew debilita’ permanenti ta' tnejn fil-mija
(2%).!  Fic-¢itazzjoni taghhom l-atturi talbu wkoll il-
likwidazzjoni tad-danni kagunati fug motor cycle f'in¢ident
li sehh fokkazzjoni separata, imma din it-talba Jiet
rinunzjata permezz ta' verbal tal-legali ta' |-atturi tal-14 ta'
Novembru 1997.2 Fi¢-¢itazzjoni taghhom l-atturi talbu
wkoll li I-konvenuti jigu inibiti in perpetwu milli jivvessaw,
idejqu, jimmolestaw jew jheddu jew jahbtu ghalihom jew
uliedhom jew xi hadd minnhom.

Meta ezamina lil Joseph Formosa, l-espert mediku sab i
dan kellu:

"1. Cikatri¢i twila 6cm (sitt ¢entimetri) fuq dirghajh tax-
xellug;

! Ara rapporti relattivi a fol. 89 - 91; u 96 - 97 tal-process .
Zafol. 56

2. Cikatrici twila 3cm (tlett ¢entimetri) fuq dirghajh tal-
lemin. "

Dwar I-istess feriti mbaghad ikkumenta illi. "Dawn ic-
Cikatrici huma kompatibbli ma' lacerazzjonijiet i saru tlett
snin ilu bi flixkun imkisser."

Dwar Mario Formosa qal illi "fl-in¢ident sofra gerha fuq
dirghajh tax-xellug b'daqqa ta' flixkun... ll-lacerazzjoni fil-
gilda giet suturata b'hamsa u ghoxrin punt fl-isptar... Meta
ezaminajtu sibt li kien hemm Cikatri¢i twila 10cm fuq in-
naha interna ta' dirghajh tax-xellug." *

Dwar l-attrici Carmela Zammit qal illi: "Fuq id-driegh tax-
xellug ghadhom jidhru Ccikatrici twila tlett centimetri
quddiesm il-minkeb u ohra twila zewg centimetri iktar ‘I
isfel."

L-in¢ident mertu ta' din il-kawza sehh meta fit-22 ta'
Awwissu 1996 ghall-habta tal-hdax u nofs ta' filghodu
(11.30 a.m.) l-atturi kienu geghdin jirritornaw mill-ghalga
taghhom li tidhol ghaliha minn sgaq li hemm jaghti ghal
Triq Ghammar, |-Ghasri, Huma kienu rekbin fugq karru
zghir mghobbi b'xi ghoxrin kaxxa tat-tadam u migbud
minn monriet. F'parti minn dan I-isqgag huma sabu xi
pjanci taz-zingu jinblukkawlhom il-passagg taghhom, u
allura l-attur qgal lil martu biex tinzel u twarrab ghall-gemb
dawn il-pjanci, halli jkunu jistghu jghaddu. L-atturi jghidu li
kienu gia sabu l-istess pjanc¢i jimblukkawlhom il-passagg
huma u nezlin lejn |-ghalga taghhom izjed kmieni dakinhar
stess u dak il-hin kellhom jinzlu jwarrbuhom ukoll. Gara
pero' illi hekk kif kienu ged jitwarrbu dawn il-pjan¢i gew
skambjati xi kummenti bejn I-atturi u I-konvenut Joseph
Formosa li dak il-hin kien ged jahdem fuq xi bieb Ii kellu
armat fuq l-istrippi quddiem il-garage tieghu f'dik il-parti ta'
l-isqagq. Dawn il-kummenti pero’ ma damux ma
ddigeneraw fi glieda, il-kontendenti gabdu fizikament
f'xulxin u spi¢caw kellhom imorru l-isptar ghall-kura tal-
feriti li garrbu. Meta waslu I-Pulizija fuq il-post, hadd mill-

% ara rapport peritali a fol. 89 .
*ibid. a fol. 90 .
® ibid. a fol. 97 .

partijiet involuti ma kien ghadu hemmhekk, imma |-
Pulizija setghu jinnotaw li kienet ghadha kemm sehhet xi
glieda billi raw id-demm u bosta frak ta' hgieg imkisser fl-
art. Gie elevat ukoll minn fuq hajt tas-sejjieh fl-inhawi, parti
ta' flixkun imkisser imé¢appas bid-demm.®

Kif inhu mistenni fi kwistjonijiet bhal dawn, iz-zewg nahat
taw verzjonijiet konfliggenti ta' dak li sehh. ll-kompitu ta'
din il-Qorti huwa ghalhekk li tipprova tistabilixxi liema minn
dawn il-verzjonijiet tista' tkun |-izjed wahda verosimili fic¢-
cirkostanzi, biex imbaghad tkun tista' talloka ir-
responsabilita’ ghal dak li gara fug xi hadd mill-partijiet.
Is-surgent tal-Pulizja i nvestiga dan I-in¢ident ma
rnexxielu jkellem lil hadd mill-partijiet a tempo vergine billi
kif gia nghad, dawn kienu lahqu marru jiddewwew I-isptar
sakemm huwa wasal fuq il-post. Madankollu [-Ispettur
Paul Vassallo, baghat ghalihom dakinhar stess ta' I-
inCident filghaxija, wara li lkoll kemm huma kienu gew
rilaxxjati mill-isptar u talabhom stgarrija dwar dak li kien
gara.

Michaelangelo Zammit, wara li spjega kif kienu sabu I-
passagg taghhom imblukkat bil-pjan¢i taz-zingu
msemmija, gal li "fil-pront qabez it-tifel Joseph, li kien ged
Jjaghmel xi xoghol ta' mastrudaxxa hemmhekk, u galilna li
dak iz-zingu ma kienx tieghu. ll-mara qaltlu li jekk ma
kienux tieghu biex ihallihom hemm. Hu beda jghajjat li
kien ser jaqtaghli hawn u jaqtaghli hemm. Jien inzilt minn
fuq il-karru u qaghdt hemm, filwaqt li ghidtlu biex jigi
ghalija jekk irid. Hekk kif konna qed nargumentaw, tfacca
missieru.. Mar u beda jaghti. Taw xi daqqiet lill-mara, izda
lili laqtuni ftit fwicc¢i biss. Meddewni fuq is-silencer tal-
mobhriet, pero' rnexxieli nizgicca minn taht idejhom. X'hin
Zgiccajt, qattghuli I-gmis u gew warajja. Mort ghand certu
Guzepp Mintoff sabiex dan icempel lil Pulizija, u kemm il-
missier u kemm it-tifel tieghu baqghu gejjin warajja.
F'idejhom dawn kellhom xi gebel u fliexken. Jiena wkoll
gbadt gebla, u Mario qalli biex innehhiha minn idi. Jiena
wegibtu i kont ser narmiha, izda Ii hu kellu jghid lit-tifel
biex inehhi dak li kellu fidu. Dan it-tifel kellu gebla u

® ara depozizzjoni tas-surgent Anton Schembri a fol. 176 — 182 .

flixkun fidu. Minflok ma nehha minn idejh, Zamm il-flixkun
u beda jixhet kemm sab gebel...." ’

Martu Carmela Zammit stgarret illi: "Hekk kif konna sejrin
lura bit-tadam, ghall-habta ta' xi 1-11.00 a.m., dawn il-
bicciet taz-zingu ergajna sibnihom fin-nofs. Jiena ergajt
gbarthom u mort inpoggihom ftit ‘il boghod mill-garaxx ta'
fejn kien it-tifel ta' Mario, li jismu Joseph Formosa. Joseph
qabez u qalli, anzi nic¢ara missieru qalilna Ii dak iz-zingu
ma kienx minn tieghu. Jiena ghidtlu li la ma kienx minn
tieghu, jhalli kollox hemm. Jiena ergajt irkibt fuq il-karru u
konna sejrin -barra. Fil-pront Joseph u missieru, Mario,
resqu fugna. Ahna kellna nieqfu ghax konna ser
nirfsuhom bir-rota. Dawn kienu qgishom riedu jikluna, u
fdaqqa wahda, beda jaghtini kemm jiflah fuq rasi Mario.
Qabel ma tani xi daqqa, jiena Ihaqt saqsejt lil Mario lil min
kien ser jaghti. Hu ma wegibni xejn u beda jaghti lili. Tani
bil-ponn kemm jiflah fuq nasi. Ried joqtolni bil-fors. Jiena
r-ragel tieghi ma rajtux, ghax waqt li kienu qed jaghtuni
Joseph u Mario, hu mar icempel lill-Pulizija. Waqt li kienu
qeghdin jaghtuni, jien irnexxieli niehu hadida minn id
wiehed mill-ohrajn. Dan irrizulta li kien furmatur, pero' ma
nafx minghand min hadtu. Jiena ma flahtx naghmel
rezistenza kontra dawk iz-zewgt irgiel, u allura hallejthom
Jaghtuni sakemm xebghu. Fl-ahhar Mario meghkli rasi
mal-art u ma hallinix nitla’..." ®

[I-konvenut Joseph Formosa, wara li rrakkonta |-in¢ident
ta' filghodu x'hin l-atturi warrbu I-pjan¢i taz-zingu biex
ikunu jistghu jibgghu nezlin fl-ghalga taghhom, spjega illi
x'hin dawn kienu ged jirritornaw u waslu hdejh: "Karmena
nizlet minn fuq il-karru, qabbdet tghajjarni i jiena ahdar u
bla demm, imbaghad nizel hu minn fuq il-karru u qgalli li
jekk ridt nghid xi haga, kelli nghidha lilu. Jiena ghedtlu li
ma ridt nghidlu xejn, u li ma kontx jiena li tfajt iz-zingu fil-
passagqg. Fil-pront Kalang gie u qabad jaghtini. Jiena
ghamilt hilti biex nilga' d-daqqiet pero’ giet il-mara tieghu u
bdiet taghtini wkoll. F'dagqa wahda rajt flixkun ahdar
fidejn Kalang, kissru b'tant sahha u I-hgieg tar ghal fuq il-

" ara stqarrija Dok. MZ 2 a fol. 212 .
8 ara stqarrija a fol. 214 .

mara tieghu, u gie ghalija bih. Xejjirli dagqa minn naha
s'ohra li jiena rnexxieli nilga' b'idejja t-tnejn. Minhabba i
lgajt b'idi, jiena sfajt midrub fil-parti ta' fuq t'idi x-xellugija u
fil-parti ta' taht il-minkeb ta' idi I-leminija. Malli glajt id-
daqqa ta' flixkun, tfacéa missieri u gie biex jifridna.
Dawwar idu ma sidri biex jigbidni. Dak il-hin Kalang
warrab lil martu min-nofs billi tefaghha fl-art bhal kelb u
gie biex jerga' jaghti bil-flixkun. Rega’ xejjer daqqa ohra u
lagat lill-missieru fidu. Missieri ra d-demm igattar minn
ma' idu u dar fuqi u qalli biex inmur incempel lil Pulizija.
Sadanittant, harget ommi mill-post li ghandna hemm, u
Jiena ghidtilha biex tmur ic¢empel. Sakemm kont qed
nghidilha hekk, Kalang tela' u rema' I-ghonq tal-flixkun fl-
ghalga. Karmena qabdet furmatur minn fejn kelli I-ghodda
fejn il-kamra u telget bih lejn id-dar taghha..." .°

Mario Formosa fisser l-in¢ident in kwistjoni bil-mod
segwenti: " ... jiena kont ghaddej minn Triq Ghammar fi
trigti lejn id-dar. Hemmhekk jiena ghandi post i nikri lin-
nies, u f'dan il-post ghandi kamra |i juza t-tifel biex
Jaghmel xi xoghol tal-injam ghad-dar. X'hin kont ghaddej
minn fejn il-post tieghi, smajt hafna ghajjat gej minn fejn
kien ged jahdem it-tifel. Waqaft biex nara x'gara u rajt lit-
tifel tieghi jargumenta ma' Karmena u Kalang Zammit.
Rajt lil Karmena tagbad fit-tifel u fil-pront rajt li Kalang
ikisser flixkun ahdar mal-handle tal-mohriet u jaghti daqqa
lit-tifel fi spaltu x-xellugija. Kif rajt hekk, mort nigri biex
nagbad it-tifel u nigbdu Ilura. Kien hemm demm itir
kullimkien mill-ferita li kellu ibni. Jiena dawwart idi mat-tifel
biex nigbdu u nipprotegih, u Kalang dak il-hin xejjer daqgqa
bl-istess ghonq tal-flixkun u lagat lili fidi x-xellugija. Biex
Jjersaq lejna u jaghtina Kalang kellu jwarrab lil martu min-
nofs, u biex ghamel hekk, qabadha minn .... u xehitha
ghal wiccha mal-art fejn dik il-bicca bankina li hemm fuq il-
post. Din martu, li jisimha Karmena, waqghet ghal rasha
fuq il-konkos u hu baqa' gej ghalina bil-flixkun. Jiena u t-
tifel tlagna minn hemm biex inmorru ghand il-gar biex
incemplu ghall-Pulizija. Kalang harab minn fuq il-post u
ma rajtux aktar. Karmena gabdet furmatur li kien hemm fl-

° Dok. JF a fol. 219.

art fejn f(oien qged jahdem it-tifel u baqghet sejra bih lejn id-
dar...".

Fid-depozizzjoni taghhom waqt is-smiegh tal-kawza I-
kontendenti kkonfermaw bejn wiehed u iehor dak li kienu
stgarrew mal-Pulizija u naha regghet wahhlet fl-ohra bhala
li kienet il-kagun ta' din il-glieda. Minn dak [i rrizulta mill-
provi mhux dagstant evidenti min mill-partijiet kien l-ewwel
aggressur. Jidher li z-zewg familji kienu ilhom maqgabbdin
f'xulxin, u l-in¢ident ta' I-imbukkar tal-passagg biz-zingu
kien biss okkazjoni ohra biex jergghu jinfexxu f'ghajjat u
taghjir bejniethom. Li hu zgur hu li I-feriti i garrbu |-
konvenuti hawn fuq deskritti ¢ertament ma kienux self-
inflicted, kif donnu irid jaghti |-impressjoni l-attur, u gew
ikkawzati minnu bil-ghonqg tal-flixkun imkisser li xejjer
ghalihom. L-istess il-ferita li garrbet fidha I-attrici giet
ikkawzata bil-furmatur imsemmi, li hija rnexxielha tahtaf
minn idejn xi hadd mill-konvenuti li kien ged jattakkaha
bih, u mhux semplicement gabritu mill-art kif allegaw |-
istess konvenuti. Madankollu jekk l-aggressuri kienu I-
konvenuti, kif isostnu l-atturi, |-attur seta' kien Justifikat
jipprova jiddefendi lill-martu minn taht idejn zewdt irgiel
billi jxejrilhom il-flixkun imkisser. L-istess jista' jinghad
jekk titwemmen it-tezi tal-konvenuti li kienu Il-atturi i
attakkaw |-ewwel lill-konvenut Joseph Formosa, li allura
kien ikollu kull dritt jipprova jiddefendi ruhu bl-ewwel haga
li giet ghal idejh, u c¢ioe' I-furmatur imsemmi.

F'tali cirkostanzi, [-Qorti hija tal-fehma illi ghal dan I-
incident, li fortunatament ma kellux konsegwenzi ferm
izjed gravi, ghandhom jinstabu hatja ndags il-kontendenti
kollha, u allura ma jibga' ebda skop li jigi likwidat xi
kumpens ghad-danni, li fi kwalunkwe kaz ma rrizultaw
f'xejn izjed minn c¢ikatri¢i permanenti imma minghajr ebda
menomazzjoni tal-funzjoni tal-gisem fuq I-attrici u kull
wiehed mill-konvenuti, u tenut kont ukoll li hadd mill-
kontendenti ma ressaq provi sodisfacenti ghall-iskop tal-
likwidazzjoni tad-danni talvolta dovuti.

Y Dok. MF a fol. 221 .

Pagna 10 minn 11
Qrati tal-Gustizzja



Kopja Informali ta' Sentenza

Ghal dawn il-motivi tiddecidi I-kawza billi tichad sew it-
talbiet ta' [-atturi fi¢-¢itazzjoni taghhom, kif ukoll dawk tal-
konvenuti fil-kontro-talba, bl-ispejjez ta¢-citazzjoni ghall-
atturi u dawk tal-kontro-talba ghall-konvenuti.

< Sentenza Finali >

